
	Handsama saker:
	Saksnummer: 0069/07 t.o.m. 0083/07  


Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 21.06.2007

______________________           _____________________       

Helge Andre Njåstad

        Edvard Johs. Stangeland


Leiar

______________________           _____________________  

Jostein Blænes

        Knut K. Kalvenes

0069/07

GODKJENNING AV MØTEBOK FRÅ MØTE 29.MAI 2007 

Vedtak:

Møteboka frå møte i planutvalet 29. mai 2007 vert godkjent slik den er framlagt.  
0070/07

GNR.29. BNR 40,  57 OG 003.  REGULERINGSPLAN. KLAGE PÅ VEDTAK I KOMMUNESTYRET 22.03.07.

Handsaming: 

Framlegg frå FRP v/Helge Andre Njåstad:

Klagen blir ikkje tatt til følgje. 

”Klagen er generell og rettar seg mot arealbruksformålet – næring. Dette er i samsvar med arealbruken nedfelt i arealdelen til kommuneplanen vedteken 11.07.2006. Reguleringsendringa er elles komen til etter ynskje frå fylkesmannen slik han har bede om i brev av 29.09.2006 til kommunen. Det er og gjort mindre endringar slik fylkesmannen har bede om mellom anna ved at det er lagt inn friområde på 29/3. 

Klagaren har ikkje bede om at klagen blir gitt oppsettande verknad. Planutvalet kan heller ikkje sjå at det er grunn til å gjere slikt vedtak av eige tiltak. Det er ingen grunn til omkamp om arealbruksformålet. Det er heller ikkje kome inn motsegn frå fylkeskommunen eller statleg fagmyndighet etter førstegongshandsaming av planen”. 

Framlegget vart samrøystes vedteke.

Vedtak:

Klagen er generell og rettar seg mot arealbruksformålet – næring. Dette er i samsvar med arealbruken nedfelt i arealdelen til kommuneplanen vedteken 11.07.2006. Reguleringsendringa er elles komen til etter ynskje frå fylkesmannen slik han har bede om i brev av 29.09.2006 til kommunen. Det er og gjort mindre endringar slik fylkesmannen har bede om mellom anna ved at det er lagt inn friområde på 29/3. 

Klagaren har ikkje bede om at klagen blir gitt oppsettande verknad. Planutvalet kan heller ikkje sjå at det er grunn til å gjere slikt vedtak av eige tiltak. Det er ingen grunn til omkamp om arealbruksformålet. Det er heller ikkje kome inn motsegn frå fylkeskommunen eller statleg fagmyndighet etter førstegongshandsaming av planen. 

Klagen blir ikkje tatt til følgje. 

0071/07

REGULERINGSPLAN GRÅSIDALEN - PLANENDRING ENDRING MØNEHØGDE FOR KONSENTRERTE BUSTADER I BLOKK

Vedtak:

Austevoll kommunestyre godkjenner endring av reguleringsplanen for Gråsidalen, Storebø. Endringa gjeld planføresegnene § 3.3.1 og pkt.   for konsentrerte bustader der maksimum tillete mønehøgde skal vera 12 meter, målt til gjennomsnittleg terrengnivå rundt bygget. 

0072/07

GNR. 67 BNR. 1 BEKKJARVIK. REGULERINGSPLAN FOR BUSTADFELT OG NAUST  SØKNAD OM MINDRE VESENTLEG REGULERINGSENDRING

Vedtak:

Det faste utvalet for plansaker godkjenner i medhald av pbl § 28 – 1.2, ein mindre vesentleg endring i planen for gnr. 67/1 Bekkjarvik, der avkøyrsle frå tomt 10 og 11, gnr. 67/58 vert flytta i tråd med søknad. Søkjar leverer revidert plankart til kommunen ved planendring.   
0073/07

DELAR AV GNR. 27 OG 29, SPISSØY - FRAMLEGG TIL REGULERINGSPLAN. GODKJENNING AV REGULERINGSPLAN.

Vedtak:

Austevoll kommunestyre godkjenner i medhald av plan og bygningslova § 27-2, reguleringsplan for Spissøy, delar av gnr. 27 og 29, med plankart endra sist 04.04.2007 og føresegnene dt. 12.06.2007.  
0074/07

GNR. 35, BNR. 62,63 OG 64, TROLAND. SØKNAD OM DISPENSASJON - NAUST 

Vedtak:

Det faste utvalet for plansaker har vurdert om det ligg føre sæleg grunn til å dispensere frå føresegna til kommuneplanen. Utvalet viser til tiltakshavar si trong for større naust og  godkjenner naustteikning motteke 01.02.07.

Grunngjeving for kommunen si positive haldning til å godkjenne mønehøgd større enn 5 meter og inntil 7,35 meter og grunnflate større enn 40m2 og inntil 118m2 er omsynet til grunneigar si trong for eit større areal for å kunne driva eit effektivt yrkesfiske.

  
0075/07

GNR. 34 BNR. 6 TARANGER. NY HANDSAMING - TILTAK NAUST/BRYGGE 

Handsaming: 

Skriv frå Margrete Hufthammer og Arne-Gunnar Høiaas dat. 20.06.07 vedk. saka vart utdelt i møte.

Vert lagt ved saka.

Framlegg frå Høgre v/Knut K. Kalvenes:

”Planutvalet finn etter det som ligg føre å ikkje gje samtykke til bygging”.

Ved røysting fekk framlegget 1 røyst, medan rådmannen si tilråding fekk 3 røyster.  
Vedtak:

Det faste utval for plansaker har i ein begrensa utstrekning undersøkt om det planlagte tiltaket kjem i strid med private rettsforhold, jfr. forvaltningslova § 17.

Dokument framlagt av tiltakshavar og hans advokat er lagt til grunn når    planutvalet finn at det ligg til rette for å helde fast på løyve gitt i delegert vedtak sak PLA 0321/06 datert 14.07.06.

0076/07

GNR.70 BNR.5  GAUKSHEIM. UTTALE - SØKNAD OM DISPENSASJON 

Handsaming: 

Framlegg frå FRP v/Helge Andre Njåstad:

  
”Planutvalet har vurdert søknad om dispensasjon og finn etter ei heilhetleg vurdering og i medhald av PBL § 7 å gje dispensasjon frå reguleringsplan til omsøkt   fritidsbustad på Gauksheim.

Grunngjeving:

Naustet treng omfattande rehabilitering, og som ein viktig del av kystkulturmiljøet i området ynskjer planutvalet å godkjenne denne type bruk for at naustet skal bli sett i stand slik at det også i framtida blir ein viktig del av miljøet i området. Området Gauksheim har i diverse planar fått status som fritidsbustadar slik at omsøkte tiltak vil passe inn i heilheten i området.”

Framlegget vart samrøystes vedteke.

Vedtak:

Planutvalet har vurdert søknad om dispensasjon og finn etter ei heilhetleg vurdering og i medhald av PBL § 7 å gje dispensasjon frå reguleringsplan til omsøkt   fritidsbustad på Gauksheim.

Grunngjeving:

Naustet treng omfattande rehabilitering, og som ein viktig del av kystkulturmiljøet i området ynskjer planutvalet å godkjenne denne type bruk for at naustet skal bli sett i stand slik at det også i framtida blir ein viktig del av miljøet i området. Området Gauksheim har i diverse planar fått status som fritidsbustadar slik at omsøkte tiltak vil passe inn i heilheten i området.

  
0077/07

LOKAL FORSKRIFT FOR BRUK AV MINDRE AVLØPSANLEGG 

Vedtak:

Austevoll kommunestyre godkjenner Lokal forskrift for bruk av mindre avløpsanlegg i Austevoll kommune. Forskrifta er utarbeida med heimel i § 12-6 i forureiningsforskrifta, fastsett av Miljøverndepartementet 15.12.05.  
0078/07

GNR. 27 BNR.34, SØKNAD OM DISPENSASJON FRÅ KRAV OM REGULERINGSPLAN. 

Handsaming: 

Saka vert utsett.

Planutvalet ynskjer dialog med fylkesmannen for å prøva å finna ei løysing.  
Vedtak:

Saka vert utsett.

Planutvalet ynskjer dialog med fylkesmannen for å prøva å finna ei løysing.  
0079/07

GNR. 58, DEL AV BNR. 18 OG 170, KOLBEINSVIK. REGULERINGSPLAN. JUSTERT FRAMLEGG TIL REGULERINGSPLAN.

Vedtak:

Austevoll kommunestyre godkjenner i medhald av plan og bygningslova § 27-2, reguleringsplan for gnr. 58, bnr. 016, 018 og 165 med fleire i Kolbeinsvik. Plankart planføresegner er dagsett 12.06.2007.  
0080/07

GNR 36 BNR 7 OG GNR 37 BNR 3 - GODKJENNING AV REGULERINGSPLAN MAKKHAMN HUNDVÅKØY. 

Vedtak:

Austevoll kommunestyre godkjenner i medhald av plan og bygningslova § 27-2, reguleringsplan for Makkhamn, gnr. 36/7 og gnr. 37, bnr. 003 med fleire. Planføresegnene er dagsett 30.04.07, stempla 07.05.07 og plankartet  dagsett 30.04.07 og stempla 07.05.07.  
0081/07

GNR 57/0027 SØKNAD OM OPPSTART REGULERINGSPLAN - HESTAVIK 

Vedtak:

Austevoll kommunestyre godkjenner i medhald av plan og bygningslova § 27 – 1.1, at det vert sett i gang planarbeid for gnr. 57, bnr. 27, parsell Hestavik ved Kolbeinsvik.   Søkjar sørgjer for kunngjøring og underretning om oppstart planarbeid. 

0082/07

GNR. 37 BNR. 56 TANGNESET.  OPPSTART REGULERINGSPLAN 

Vedtak:

Det faste utvalet for plansaker godkjenner i medhald av pbl § 27 – 1.1, at det vert sett i gang arbeid med endring av reguleringsplanen for Tangneset, ved Torangsvåg. Endringa gjeld gnr. 37, bnr. 56 der kommunen vil endre føremålet til industri, kai, naust og driftsbygning for fiskare. Søkjar sørgjer for kungjøring og underretning om oppstarten.  
0083/07

GNR. 35 BNR. 56 TRÅVIKA.  SØKNAD OM OPPSTARTSLØYVE REGULERINGSPLAN 

Vedtak:

Det faste utvalet for plansaker godkjenner i medhald av plan og bygningslova § 27 - 1.1,   at det vert sett i gang arbeid med privat reguleringsplan for gnr. 35/56 i Torangsvåg. Plikten til kunngjøring og underretning kviler på den som starter planarbeidet.

Rett utskrift:

Aud Margunn Vinnes

